
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR MIRATIMIN PËRDORIMIT TË MJETIT TË POSAÇËM TË VOTIMIT I CILI MUNDËSON ZGJEDHËSIT E VERBER PËR TË LEXUAR FLETËN E VOTIMIT 
Komisioni Qendror i Zgjedhjeve në mbledhjen e datës 28.05.2015, me pjesëmarrjen e:

Lefterije
LUZI-


Kryetare

Denar
          BIBA-


ZV/Kryetar
Edlira

JORGAQI-

Anëtare

Gëzim 

VELESHNJA-

Anëtar

Hysen
          OSMANAJ-

Anëtar

Klement         ZGURI-

Anëtar

Vera

SHTJEFNI-

Anëtare
Shqyrtoi çështjen me:

OBJEKT:
Për miratimin e përdorimit të mjetit të posaçëm të votimit i cili mundëson zgjedhësit e verbër për të lexuar fletën e votimit.

BAZË LIGJORE:

Neni 23, pika 1, gërma a, neni 108, pika 8, të ligjit nr 10019, datë 29.12.2008 “Kodi Zgjedhor i Republikës së Shqipërisë”, i ndryshuar. 

Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike,

V Ë R E N:

Kodi Zgjedhor i Republikës së Shqipërisë, miratuar me ligjin nr. 10019, datë 29.12.2008, në nenin 108, pika 8, parashikon detyrimin e KQZ për të pajisur komisionet e qendrave të votimit me mjete të posaçme votimi të cilat lejojnë zgjedhësit që të lexojnë ose të kuptojnë fletën e votimit dhe të votojnë në mënyrë të pavaruar. KQZ-së i lind detyrimi për të pajisur me mjete të posaçme për zgjedhësit e verbër mbi bazën e informacionit qe duhet te marri nga kryetari i njësisë së qeverisjes vendore për numrin e tyre. Mbi bazën e këtij informacioni rezulton se  në 2800 qendra votimi janë regjistruar zgjedhës të verbër. Sipas hartimit të buxhetit dhe të planifikimit të nevojave për bazën materiale zgjedhor, KQZ do të prodhojë 2800 mjete të posaçme për leximin e fletës së votimit për kandidatët për kryetar, të formatit A4 me vlerë 392.62 lekë për copë dhe 2800 mjetë të posacme për leximin e fletës së votimit për kandidatët për këshillin, të Formatit A3, me vlerë 504.79 lekë për copë. Zgjedhësi i verbër informohet për mënyrën e përdorimit të mjetit të posacëm dhe me kërkesën e tij pajiset me to.

Në këto kushte KQZ nisur nga praktika e zgjedhjeve të vitit 2009 duhet të vendosi për përdorimin e maskës e cila është një mjet ku futet fleta e votimit. Ky mjet ka formën dhe përmbajtjen e fletës së votimit por me alfabetin e përshtatshëm për personat e verbër. Mjeti i posacëm me të cilin do të lexohet fleta e votimit për kandidatët për këshillin teknikisht është e pamundur qe brenda nje kuadrati te shkruhet i gjithe emri i plote i partise, emri i kryetarit, shkronjat nistore dhe numri serial. Kjo per arsyet se alfabeti brail ka distanca te percaktuara te shkronjave. Nisur nga ky fakt, mjeti i posacëm me të cilin do të lexohet fleta e votimit për kandidatët për këshillin do të përmbajë numrin rendor të partisë, emrin e kryetarit të partisë, shkronjat nistore. 
PËR KËTO ARSYE,
Komisioni Qendror i Zgjedhjeve në zbatim të nenit 21, pika 1, dhe nenit 108, pika 8, të ligjit Nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, 
V E N D O S I

1. Përdorimin e mjetit të posaçëm (maska) i cili lejon zgjedhësit e verbër për të lexuar fletën e votimit në mënyrë të pavarur.
2. Mjeti i posaçëm (maska) përcaktuar në pikën 1 të këtij vendimi, me të cilin do të lexohet fleta e votimit për kandidatët për këshillin do të përmbajë numrin rendor të partisë, emrin e kryetarit të partisë, dhe shkronjat nistore të saj.
Ky vendim hyn ne fuqi menjëherë.

Kundër këtij vendimi mund të bëhet ankim në Kolegjin Zgjedhor pranë Gjykatës së Apelit Tiranë, brenda 5 ditëve nga shpallja e tij.
Lefterije

LUZI-


Kryetare

Denar
  
BIBA-

Edlira

Anëtare

Anëtar

Vera


SHTJEFNI-

